
Արդարադատության                                                                                                                            ՆԱԽԱԳԻԾ
Նախարարություն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ
«ՈՍՏԻԿԱՆՈՒԹՅՈՒՆՈՒՄ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ
ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Ոստիկանությունում ծառայության մասին» 2002 թվականի հուլիսի 3-ի թիվ ՀՕ-401-Ն օրենքի (այսուհետ՝ Օրենք) 4-րդ հոդվածի՝

1) 1-ին մասի 4-րդ կետում «հատկապես կարևոր գործերով ավագ օպերլիազոր,» բառերից հետո լրացնել հետևյալ բովանդակությամբ նոր պարբերություն.

 «-ավագ պարեկ,»
2) 1-ին մասի 4-րդ կետում «ավագ օպերլիազոր» բառերից հետո լրացնել հետևյալ բովանդակությամբ նոր պարբերություն.

«-պարեկ,» :

 3) 1-ին մասի 5-րդ կետում «պաշտոններ՝» բառից հետո  լրացնել հետևյալ բովանդակությամբ նոր պարբերություն.

«-կրտսեր պարեկ,»։
Հոդված 2. Օրենքի 11-րդ հոդվածի 1-ին մասում «30» թիվը փոխարինել «35» թվով։
Հոդված 3. Օրենքի 14-րդ հոդվածի՝

1) 6-րդ մասում «պաշտոններում» բառից հետո լրացնել «՝ բացառությամբ պարեկի և ավագ պարեկի պաշտոնների,» բառերը։
2) հոդվածը լրացնել հետևյալ բովանդակությամբ նոր 6.1-րդ մասով.

«6.1. Ոստիկանության կրտսեր պարեկի, պարեկի և ավագ պարեկի պաշտոններում կարող են նշանակվել միայն ոստիկանության ուսումնական հաստատությունում պարեկի նախնական մասնագիտական կրթություն ստացած անձինք։»
Հոդված 4. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ
«ՈՍՏԻԿԱՆՈՒԹՅԱՆ ՄԱՍԻՆ» ՕՐԵՆՔՈՒՄ
ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Ոստիկանության մասին» 2001 թվականի ապրիլի 16-ի թիվ ՀՕ-177 օրենքի (այսուհետ՝ Օրենքի) 2-րդ հոդվածը լրացնել հետևյալ բովանդակությամբ 2.1-րդ, 3.1-րդ, 4.1-րդ և 7-րդ կետերով.
         «2.1) քննչական գործողությունների կատարման ընթացքում վարույթն իրականացնող մարմիններին աջակցությունը, ինչպես նաև իրավախախտում կատարած անձի հայտնաբերումը, հետապնդումը և նրան արգելանքի վերցնելը.», 
         3.1) իրավախախտումների դեմ պայքարի ոլորտում իրավապահ մարմինների հետ համագործակցությունը.»,
        «4.1.) ճանապարհային երթևեկության անվտանգության ապահովումը.»,
          «7) Հայաստանի Հանրապետության պետական սահմանի անցման կետերի ռեժիմի պահպանությունը։»
Հոդված 2. Օրենքի 11-րդ հոդվածի 7-րդ կետը լրացնել հետևյալ բովանդակությամբ ե) ենթակետով.

«ե) քննչական մարմիններին՝ քննչական և դատավարական գործողությունների կատարման ընթացքում»։
Հոդված 3. Օրենքը լրացնել հետևյալ բովանդակությամբ 18.1-րդ հոդվածով.
«Հոդված 18.1. Ոստիկանության պարտականությունները պետական սահմանի անցման կետերի ռեժիմը պահպանելիս
1. Հայաստանի Հանրապետության պետական սահմանի անցման կետերի ռեժիմի պահպանությունն իրականացնելիս ոստիկանությունը պարտավոր է՝

1) կանխել, հայտնաբերել և խափանել Հայաստանի Հանրապետության պետական սահմանի նկատմամբ ոչ իրավաչափ գործողությունները.

2) հսկել պետական սահմանի անցման կետերով անձանց, տրանսպորտային միջոցների մուտքը (ելքը), բեռների, այլ գույքի, կենդանիների տեղափոխումը.
3) վերահսկել պետական սահմանի անցման կետերի ռեժիմի պահանջների ապահովումը։

2. Պետական սահմանի անցման կետերի ռեժիմի պահպանության նպատակով ոստիկանության պարտականություններ կարող են սահմանվել «Պետական սահմանի մասին» օրենքով և այլ իրավական ակտերով։»
Հոդված 4. Օրենքը լրացնել հետևյալ բովանդակությամբ 28.1-րդ հոդվածով.
«Հոդված 28.1. Ոստիկանության իրավունքները պետական սահմանի անցման կետերի ռեժիմը պահպանելիս

1. Հայաստանի Հանրապետության պետական սահմանի անցման կետերի ռեժիմը պահպանելիս ոստիկանությունն իրավունք ունի՝
1) պետական սահմանը հատելու իրավունք տվող փաստաթղթերում կատարել համապատասխան նշումներ, իսկ անհրաժեշտության դեպքում ժամանակավորապես վերցնել դրանք, ինչպես նաև վերցնել կեղծ փաստաթղթերը, թույլ չտալ պետական սահմանով անցնել Հայաստանի Հանրապետության տարածք մուտքի կամ Հայաստանի Հանրապետության տարածքից ելքի իրավունք տվող համապատասխան փաստաթղթեր չունեցող անձանց մինչև նրանց պետական սահմանը հատելու իրավունք տվող փաստաթղթերի պատշաճ ձևակերպումը կամ մինչև նրանց կողմից փաստաթղթերը կորցնելու հանգամանքների պարզաբանումը.
2) շահագրգիռ պետական մարմինների և կազմակերպությունների հետ համատեղ որոշել պետական սահմանի անցման կետերում ուղևորների ու բեռների միջազգային փոխադրումներ իրականացնող տրանսպորտային միջոցների կանգառի (կայանման) վայրերն ու տևողությունը.
3) օրենքով սահմանված կարգով առգրավել սահմանային վերահսկողության ժամանակ հայտնաբերված` պետական սահմանով ապօրինի փոխադրվող զենքը, ռազմամթերքը, թմրանյութերը, տարադրամը, արժեքավոր իրերն ու ապրանքները.
4) մարդկանց առողջությունն ու կյանքը պահպանելու նպատակով, ժամանակավորապես սահմանափակել կամ արգելել անձանց և տրանսպորտային միջոցների շարժը, ինչպես նաև արգելել քաղաքացիների մուտքը տեղանքի առանձին տեղամասեր, նրանց պարտադրել մնալ այնտեղ կամ լքել այդ տեղամասերը՝ այդ մասին անհապաղ տեղեկացնելով սահմանի անցման կետերի ռեժիմը պահպանելու լիազորություն ունեցող ստորաբաժանման ղեկավարին.
5) պետական սահմանի անցման կետերի ռեժիմի պահպանման վերահսկողություն սահմանելու նպատակով կատարել անձանց գրանցում, փաստացի տվյալների հաշվառում, վիճակագրություն և այդ նպատակներով, Հայաստանի Հանրապետության օրենսդրությամբ սահմանված կարգով, օգտագործել տեղեկատվական համակարգերը։»
Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ
«ՊԵՏԱԿԱՆ ՍԱՀՄԱՆԻ ՄԱՍԻՆ» ՕՐԵՆՔՈՒՄ
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Պետական սահմանի մասին» 2001 թվականի նոյեմբերի 20-ի թիվ ՀՕ-265 օրենքի (այսուհետ՝ Օրենք) 10-րդ հոդվածի 2-րդ մասում «սահմանապահ զորքերի» բառերը փոխարինել «ոստիկանության պարեկային ծառայության» բառերով։
Հոդված 2. Օրենքի 11-րդ հոդվածի 1-ին մասում «սահմանապահ զորքերի զինծառայողները» բառերը փոխարինել «ոստիկանության ծառայողները» բառերով։
Հոդված 3. Օրենքի 25-րդ հոդվածում «սահմանապահ զորքերի» բառերը փոխարինել «ոստիկանության ծառայողների» բառերով։
Հոդված 4. Օրենքի 26-րդ հոդվածի՝

1) 1-ին մասում «սահմանապահ զորքերի» բառերը փոխարինել «ոստիկանության» բառերով,
2) 3-րդ, 4-րդ և 5-րդ մասերում «սահմանապահ զորքերի» բառերը փոխարինել «ոստիկանության» բառերով։
Հոդված 5. Օրենքի 27-րդ հոդվածի 2-րդ մասում «սահմանապահ զորքերի հրամանատարը» բառերը փոխարինել «ոստիկանության՝ սահմանի անցման կետերի ռեժիմը պահպանելու լիազորություն ունեցող ստորաբաժանման ղեկավարը» բառերով։
Հոդված 6. Սույն օրենքն ուժի մեջ է մտնում Հայաստանի Հանրապետության ամբողջ տարածքում «Պարեկային ոստիկանություն» ծառայության գործարկման օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ
«ՍԱՀՄԱՆԱՊԱՀ ԶՈՐՔԵՐԻ ՄԱՍԻՆ» ՕՐԵՆՔՈՒՄ
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Սահմանապահ զորքերի մասին» 2001 թվականի նոյեմբերի 20-ի թիվ ՀՕ-266 օրենքի (այսուհետ՝ Օրենք) 7-րդ հոդվածի 1-ին մասում՝ 

1) ուժը կորցրած ճանաչել ժ) և ժա) կետերը,
2) ժը) կետից հանել «և պետական սահմանի անցման կետերի ռեժիմի» բառերը։
Հոդված 2. Օրենքի 8-րդ հոդվածի 1-ին մասի գ) կետից հանել «և պետական սահմանի անցման կետերի ռեժիմի» բառերը։

Հոդված 3. Սույն օրենքն ուժի մեջ է մտնում Հայաստանի Հանրապետության ամբողջ տարածքում «Պարեկային ոստիկանություն» ծառայության գործարկման օրը:
